
IJTIMOIY ADOLAT VA 
AYOLLAR HUQUQLARI: KASBIY 
KAMSITISH 

Iminova Nargizaxon Akramovna
I.f.n., Muhammad al-Xorazmiy nomidagi
Toshkent Axborot Texnologiyalari Universiteti
“AKT sohasida iqtisodiyot” kafedrasi mudiri, dotsent

Annotatsiya: Mazkur maqolada ayollarning ijtimoiy adolat hamda kasbiy kamsitilishini qisqacha mazmuni yoritilgan bo‘lib, 
aniqlangan muammolarning asosliligi ta’minlangan. Bundan tashqari, yurtimizda mehnatga layoqatli aholi statistikasida 
ayollarning ulushi, ular faoliyat yuritayotgan kasb-hunarlarning solishtirma tahlili ko‘rib chiqilgan bo‘lib, mavjud muam-
molar o‘rganilgan.

Kalit so‘zlar: kasbiy kamsitish, modernizatsiya, huquqiy asoslar, rag‘batlantirish tizimi, kasb-hunar, mobillik, gender ten-
glik, rivojlangan mamlakatlar.
Abstract: This article discusses issues of social justice and professional discrimination against women, as well as the 
validity of the identified problems. In addition, a comparative analysis of the share of women in the statistics of the working 
population of our country, the professions in which they work, and existing problems was studied.

Key words: professional discrimination, modernization, legal framework, incentive system, profession, mobility, gender 
equality, developed countries.
Аннотация: В данной статье рассмотрены вопросы социальной справедливости и профессиональной дискрими-
нации женщин, а также обоснованность выявленных проблем. Кроме того, был изучен сравнительный анализ 
доли женщин в статистике трудоспособного населения нашей страны, профессий, в которых они работают, и 
существующих проблем.

Ключевые слова: профессиональная дискриминация, модернизация, правовая база, система стимулирования, 
профессия, мобильность, гендерное равенство, развитые страны.

K I R I S H
Taraqqiyotning hozirgi davrida insoniyatning rivojlanishi, ularning huquqlari, erkinliklari, ijtimoiy tenglik va 

jamiyat xavfsizligini ta`minlash borasidagi amalga oshirilayotgan ishlarda ayollar va erkaklarning jamiyat hay-
otining barcha jabhalaridagi tengligini amalda ta’minlash masalalari ustuvor vazifalarning biriga aylanmoqda. 
Xotin-qizlarning jamiyatdagi o‘rnini oshirish va ualrning imkoniyatlarini kengaytirish, barqaror rivojlanishda 
nihoyatda muhim jarayonlardan biridir. Bugungi kunda ularga qarshi barcha turdagi kamsitishlarni yo‘q qilish 
nafaqat inson huquqlarini himoya qilish nuqtai nazaridan muhim, balki boshqa sohalar rivojlanishiga ta’sir etu-
vchi kuchli omillardan biri hisoblanadi.

So‘nggi yillarda ayollarning ijtimoiy-siyosiy roliga beriladigan imkoniyat va huquqiy qo‘llab-quvvatlash, 
ularning zamonaviy yashash tarzida o‘z o‘rnini mustahkamlashi bilan bog‘liq kasbiy faoliyatiga hukumat dara-
jasida hayrihohlik bildirish, shuningdek turli sohalarda kichik biznesdan tortib yirik ishlab chiqarishga qadar 
bo‘lgan faoliyatdahi mehnatlari va fidokora ishtiroklari uchun rag‘batlantirishlarga alohida zamin yaratildi. 

Bularga O‘zbekiston Respublikasi Prezidentining 2019-yil 8-noyabrdagi PQ-4513-sonli “Reproduktiv yosh-
dagi ayollar, homiladorlar va bolalarga ko‘rsatiladigan tibbiy yordam sifatini oshirish va ko‘lamini yanada ken-
gaytirish to‘g‘risida”gi qarori, O‘zbekiston Respublikasi Vazirlar Mahkamasining 2021-yil 12-oktabrdagi 637-
sonli “Temir daftar” va “Ayollar daftari”ga kiritilgan oilalarning farzandlari hamda “Yoshlar daftari”ga kiritilgan 
yangi turmush qurgan yoshlarning yakka tartibdagi xonadonida qo‘shimcha uy-joy qurish uchun garovsiz kredit 
ajratish tartibi to‘g‘risidagi nizomni tasdiqlash haqida”gi qarori, O‘zbekiston Respublikasi Vazirlar Mahkamasi-
ning 2022-yil 8-avgustdagi 437-sonli “Oqila ayollar” harakati faoliyatini tashkil etish chora-tadbirlari to‘g‘risida”gi 
qarori [1] kabilarni misol qilishimiz mumkin. Mazkur chora-tadbirlarning ijtimoiy-iqtisodiy, ta’lim hamda tibbiy 
jihatdan ayollarning har tomonlama huquqiy kafolatlarga ega tarzda inobatga olinishini anglatadi. Statistika 
agentligi ma’lumotlariga ko‘ra, 2023-yilda O‘zbekistonda tadbirkor ayollar rahbarligidagi kichik korxona va mikro-

Sfirmalar soni 39 078 tani tashkil etgan. Bundan tashqari, yurtrimizda so‘nggi yillarda ish bilan band bo‘lmagan 

xotin-qizlarni tadbirkorlik va o‘zini o‘zi band qilish bo‘yicha kompleks chora-tadbirlar amalga oshirilmoqda

M A V Z U G A  O I D  A D A B I Y O T L A R  S H A R H I
Bugungi kunda ushbu mavzu doirasida mahalliy hamda xorijlik olimlar tomonidan turli yondashuvlar hamda 

amaliy jihatlar o‘rganib chiqilgan. 
G. Aminova o‘z maqolasida qizlarning o‘zi qiziqqan sohalariga o‘qishga topshira olmayotganligi ham 

yaqqol ko‘zga tashlanadi, misoluchun: fan, texnologiya, muhandislik va matematika yo‘nalishlarini o‘rniga STE-
REOTIP “ayol” mutaxassisliklarni taminlash jamiyatda bosim bilan bog‘liq ekanligini ta’kidlab o‘tgan [2]. Izlanu-
vchi D. Hakimova jamiyatda xotin-qizlarni sha’ni, qadr-qimmati kamsitilishi, huquqlari cheklanishini oldini olish, 
ular orasida huquqiy savodxonlikni rivojlantirsh borasida tegishli ishlar amalga oshirilishi lozim ekanligini aytib 
o‘tib, bu kabi muammolarning yechimini jamiyatni tashkil etilishining asosiy bo‘g‘ini hisoblangan oiladan bosh-
lash kerakligini ta’kidlaydi [3].

Bu borada xorijiy olim doktor S. Svaminatxon maktablarda, kollejlarda, universitetlarda ilmiy darajaga ega 
bo‘lgan juda ko‘p muvaffaqiyatli ayollar mavjud bo‘lsa-da, ammo kam sonli odamlar oiladagi roli tufayli ilmiy 
sohada jiddiy ishlashni davom ettirishda qiyinchilikka uchrayotganini [4] aytib o‘tgan. 

T A D Q I Q O T  M E T O D O L O G I YA S I
Tadqiqotda ilmiy abstraktsiya, tizimli tahlil, iqtisodiy-matematik modellashtirish, ekspert baholash, progno-

zlash va boshqa standart usullardan foydalanilgan.

T A H L I L  V A  N A T I J A L A R
Ayollarning jamiyatimizdagi o‘rni har tomonlama oshib, taraqqiyot sari xizmat qilishiga bildirilgan ishonch-

ning chuqur ildiz otayotganiga qaramasdan tashqi immigratsiyaga intilish orqali xorijda mehnat qilish, oilaviy 
qadriyatlarning davomiyligini ajrashishlar sonining oshib ketayotgani bilan ildiz otishi, shu bilan bir qatorda, 
ilm-fan va ta’limda Hukumat tomonidan berilayotgan imtiyoz hamda sharoitga qaramasdan ta’lim olishning 
oilaviy munosabatlar uchun qurbonlik qilinishi singari holatlar afsuski uchrab turibdi. Qarorlar va ularning 
ijrosini ta’minlashga qaratilgan chora-tadbirlar, ularning ortidan ko‘zlangan maqsad va vazifalar istiboliga bolta 
urmoqda. 

1-rasm: O‘zbekistonda 2014‒2024-yillarda doimiy aholi tarkibida ayollar soni hamda aholi zichligi [5]

Yuqorida keltirilgan rasmni tahlil qiladigan bo‘lsak, ayollarning 2014-yildan boshlab bugungi kunga qadar 
doimiy aholi sifatidagi ulushi o‘rtasha 50 foizdan ko‘p sanaladi. Aholi zichligining yil sayin ortib borishiga qara-
masdan, undagi ayollarning soni 52,3 foizni tashkil etmoqda. Jumladan, ayollarning ish bilan bandligini ta’min-
lashga qo‘yilayotgan oilaviy to‘siqlar, o‘zi uyda o‘tirib turmush o‘rtog‘ining maoshiga va daromadiga egalik qil-
ishdan qoniquvchi erkaklarning munosabati, shu bilan bir qatorda qonuniy jihatdan rasman qayd etilmagan 
nikohlar, jamiyatda yosh onalarning mobilligining rivojlanishi aloqa vositalariga o‘ta qaram bo‘lib borayotganligi 
tufayli kelib chiqayotgan muammolar yo‘q emas.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

408 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, may.  № 5-son.

2-rasm: O‘zbekistonda 2014‒2023-yillarda qayd etilgan ajralishlar soni, ming kishi [5]

Mamlakatimizda ajralishlar soning yil sayin oshib borishi natijasida bolalar orasida ruxiy va didaktik mua-
mmolarning oshib borishi yuzaga kelmoqda. Birgina 2014-yilning 2024-yilga nisbatan baholanishi 80 foizga 
oshgan ko‘rsatkichni tashkil etmoqda. Bu juda yirik ko‘rsatkich sanaladi, biroq uning nikohlarga nisbatini tadqiq 
qilish masalaga yanda oydinlik kiritadi, shunga ko‘ra quyida nisbat sarhisobi qilindi:

3-rasm: O‘zbekistonda 2014–2023-yillarda tuzilgan nikohlarning ajralishlar soniga nisbati [5]

 

4-rasm: Mehnatga layoqatli yoshdagi doimiy aholi soni (jami aholiga nisbatan ulushi), foizda

2015‒2017-yillar davomida qisqargan bo‘lishiga qaramasdan umumiy holatda o‘sib bormoqda va bu jamiyat 
hamda uning kelajagi uchun salbiy holat hisoblanadi. 2021-yilga kelib ajralishlar soni tuzilgan nikohning umumiy 
soniga qaraganda 3,7 barobarini tashkil etib, 2020-yilga nisbatan keskin ortgan. 2023-yilga kelib bu ko‘rsatkich 
2014-qilga qaraganda 2 barobarga tushgan. Demak, shundan xulosa qilish mumkinki, amalga oshirilayotgan 
chora tadbirlar yanada izchilligini yanada oshirish lozim.

Mehnatga layoqatli yoshdagi doimiy aholi soni tahlil qilganda, 2014‒2023-yillar kesimida ayollarning 
mehnatdagi layoqaliligi barqaror teng yarimini egallagan. Shundan, iqtisodiy nofaol aholi sifatida 4,6–4,92 foiz 
atrofidagi ko‘rsatkichlarni egallagan bo‘lib, ularning asosiy ulushini talaba qizlar, nogironligi bo‘lgan xotin-qizlar 
hamda nafaqadagi ayollarni tashkil etmoqda. Bu o‘z navbatida, mavjud tarkibning 1/5 qismini egallab, uning 
mamlakatning ijtimoiy himoyalash tizimidagi o‘zgarmas komponentini kelib chiqish muammolarini tadqiq etish 
maqsadga muvofiqdir. Buning uchun ayollarning eng ko‘p egallagan va kam egallagan kasb sohalarini tadqiq 
etish lozim. (5-rasm)

5-rasm: O‘zbekistonda ayollar faoliyat yuritayogan eng ko‘p kasb-hunarlar

Ijtimoiy adolat va ayollar huquqlari yuzasidan kelib chiqadigan muammolarning aksariyati mazkur kasblarda 
kamsitish va ma’naviy jihatdan xissiy talofat yetkazish, ruhiyatini izdan chiqarish holatlariga duch kelish kuzati-
ladi. Bunda shuni inobatga olish joizki, kasb kasalligi bilan biz tomondan ta’kidlanayotgan muammolarning farqi 
rag‘batlantirishsiz bo‘lsada rag‘batning noto‘gri talqin etilishi aksariyat hollarda yuzaga kelishini orqali namoyon 
bo‘ladi. 

So‘nggi yillarda mamlakatimizning tezkor sur’atlarda iqtisodiy o‘zgarishlar bilan kelajak sari intilishi 
mobaynida ko‘plab mamlakatlarning ilmiy-tadqiqot faoliyati uchun katta qiziqish bildirilishi natijasida xorijiy kon-
sultatuv hamda tahliliy korxonalar tomonidan indeksial baholanishga jalb etildi. Biroq, ayollarning diskriminativ 
baholanishini aks ettiruvchi “Global Gender Gap Index (GGG)” (Gender farqning global indeksi) bo‘yicha O‘rta 
Osiyoning barcha mamlakatlarining ishtirokini ko‘rish mumkin, biroq unda O‘zbekiston qayd etilmagani mazkur 
indeks baholash orqali O‘zbekistonda ayollarning ijtimoiy adolatga yuz tutishini ta’minlash chora-tadbirlarini 
jahon miqyosida uning hamkorligini olib borilishi orqali bajarilishi rejalashtirilishi lozim ekanligini ko‘rsatmoqda.

Yuqorida keltirilgan kasblar asosan mamlakatimizning erkak va ayolning turmushdagi munosabatlariga 
ta’sirini inobatga olgan holda natijaviylikni ko‘rsatgan bo‘lib, mamlakatimizda eng kam uchraydigan kasblar 
milliy qadriyatlarimizni va oliaviy hotirjamlikni ta’minlash maqsadida quyidagilarni shakllantirdik:

 

6-rasm: O‘zbekistonda ayollar tomonidan egallangan eng kam kasb-hunarlar

Mamlakatimizda bugungi kunga kelib yengil avtomobildan foydalanish darajasida ayollarning ishtiroki 
tobora ko‘payib bormoqda. Shaxsiy avtomobilga ega bo‘lgan holda uning xizmatidan foydalanish bugungi 
kunda hashamat emas, balki ehtiyojga aylangan sharoitda ayollarning maktab bolalariga shaxsiy avtomobill-
arida xizmat ko‘rsatish ham ijtimoiy adolat jihatdan sustdir. Mamlakat aholisining turmushida ayollarning hay-
dovchilik qilishga munosabati salbiy bo‘lib, bu dastlabgi to‘siq sanaladi. Yurt doirasida yaratilgan sharotdan 
aholimizning erkaklari turmushi davomida ayollarning ish bilan bandligini ta’minlanishida huquqiy asoslar bor 
bo‘lishiga qaramasdan ijtimoiy nofaol aholi sirasida hayot kechiradilar. 

IT mutaxassislari tashabbuskor hamda uzoqni ko‘rib ish tutadigan ishbilarmon oilalarni qiziqtirishi mumkin. 
IT mutaxassislari sifatida ayollarning ish bilan bandligini ta’minlash yuzasidan ko‘plab karyera markazlari orqali 
taklif bilan chiqilishiga qaramasdan, mamlakatimizdagi qadriyatlarni ro‘kach qiluvchi bahonal ostida ilgari sur-
ilmoqda. 

Jarroh, sport ishtirokchilari ertayu-kech bilan bog‘liq faoliyatni talab etgani, sug‘urta hodimlarining aksari-
yati yo‘l patrul hodimlari vakillari bilan ish ko‘rishga to‘gri kelishi, shuningdek harbiy va tartib saqlash organlari 
hodimlarining ayol kishi kasb egallashida erkak kishi aksariyat hollarda o‘zini kamsitilgandek xis etgani bois 
cheklovlar ostida ayollarning kasbiy faolligini so‘ndirmoqda. 

Mehnat erkinligi – qadr-qimmat, xavfsizlik va adolat sharoitida tanlash – inson farovonligining ajralmas 
qismidir. Ayollarning bu huquqdan foydalanishini ta’minlashning o‘zi muhim masaladir. Biroq, mamlakatimizda 
ayollarning kasb egallashida turmush o‘rtog‘ining g‘ururini hamda milliy qadriyatlarimizning nomobillik xususi-
yatiga egaligi yuzasidan huquqiy madaniyat jihatdan ayollarga yon bosilmaydi. Bu jihatni bartaraf etish maq-
sadida mamlakatimizdagi bandlikka ko‘maklashish markazida “Ayollar mehnati”ga doir kasblarni egallashga 
ixtisoslashtirilgan xizmatning joriy etilishi, shuningdek, unda turmush o‘rtog‘ining istaklarini mezonlashtirilishi 
inobatga olingan holda shaxsning ma’lumotnomasini inson resurslari bo‘limidan o‘tkazishga jo‘natish xizmatini 
ham amalga oshirish tavsiya etiladi.

Ayollarning lavozimlarini oshirilishida ham “oila faktori”ga ko‘ra egallanishiga to‘sqinlik qilinishi holatlari ichki 
ijtimoiy adolatsizlik sanalsa, ayollarning diksriminatsiyaga tortilishi korxona miqyosida KPI ko‘rsatkichlari aso-
sida rag‘batning berilmasligi sanaladi. O‘zbekistondagi ko‘plab sanoat korxonalarida uzluksiz ishlab chiqarish 
davomida ayollarning navbat almashinuvidagi tungi vaqtda mehnat faoliyati uchun ish haqini hisoblash koef-
fitsienti doirasida olib borilmasligi xotin-qizlarning korxonaning tashkiliy-iqtisodiy faoliyatiga ishonchi so‘nishiga 
olib keladi. 

Ayolning shaxsiy xohish-istaklari uning haq to‘lanadigan ish qidirishi va shug‘ullanishi uchun asosiy omil 
hisoblanadi. Biroq, bu imtiyozga an’anaviy gender rollariga moslashish uchun ijtimoiy-iqtisodiy cheklovlar va 
bosim katta ta’sir ko‘rsatadi. Biroq, biz shuni unutmasligimiz joizki, gender va uning rollari va ayollarning ushbu 
rollarga mos kelishini kutish mintaqa, din va uy xo‘jaligiga qarab farq qiladi. Moslashish uchun bosim o‘tkazish-
ning bir usuli - bu oilaviy sharoitning joriy holati sanaladi. Misol uchun, rivojlangan va rivojlanayotgan mam-
lakatlarda turmush o‘rtog‘i bo‘lgan ayollar kamroq ish bilan ta’minlanadi yoki faol ravishda haq to‘lanadigan ish 
qidiradi. Bu ko‘pincha juftining daromadi yuqirligi natijasi bo‘lishi mumkin. Bu esa ba’zi nikoh munosabatlarida 
“erkak boquvchi”ning ayolga nisbatan taziqini kuchaytirishiga olib kelmoqda. Rivojlanayotgan mamlakatlarda 
buning teskarisi: mintaqadagi iqtisodiy zarurat barcha ayollarning oilaviy ahvoliga qaramay ishlashdan boshqa 
chora qoldirmaydi. Shu nuqta nazardan qaraganda, ayollarning kasbiy kamsitish va karyerasini davom ettirish 
bilan bog‘liq muammolar nisbatan kam uchraydi.

Kasbiy kamsitilishi deganda, egallangan bilim sohasidan foydalanish davomida insoniy huquqlarining 
poymol bo‘lishini anglatadi. O‘zbekistonda 50 foizdan ortiq aholi ayollarni tashkil etsa, menhat faoliyati davo-
mida Davlat hamda nomdor mukofotlarga hujjatlar to‘plamini taqdim etishda xotin-qizlarning ko‘krak nishoni 
hamda davlat mukofotlariga topshirishlarini oshirish va mamlakat bo‘ylab ommalashtirish ayollarning motivat-
sion qo‘llab-quvvatlaganini ifodalaydi. Rag‘batlantirishda ayollarning inobatga olinmasligi, so‘zda bo‘lib amalda 
bo‘lmagan rag‘batlantirish pullarini joriy etilishi nazorat qilish talab etiladi. Shuningdek, ayollarning lavozimlarini 
oshirishda korxona tashkilot rahbarlarining jiddiy qarashmasliklari ayollarning ruxiyatiga va madaniyatiga che-
garaviy chiziq tortib qo‘yadi. 

X U L O S A  V A  T A K L I F L A R
Kasbiy kamsitilishi yuzasidan ayollarning aksariyati ma’naviy zo‘ravonlikka tortiladilar. Bu esa o‘z navbatida 

ayollarning mehnat faoliyatiga munosabatning salbiy ijtimoiylashuv natijasida ular tomonidan kutilgan mukofot 
pullalarining berilmasligi kasbiy kamsitilishining yaqqol ko‘rinishi sanaladi. Bu asosan belgilangan ish soati 
vaqtlaridan ortiq ish faoliyatini olib borsalar, korxonaning iqtisodiy samaradorligidagi ulushi uchun mukofot 
pullari bilan rag‘batlantirilmasligi – ishchi kuchining mehnat salohiyatini munosib baholanmasligini isbotlaydi. 
Shuningdek, korxonalarda mukofot pullarining gender bo‘yicha diskriminatsiya qilinishi holatlari ham kuzatiladi, 

Sbunda asosan korxonalarda ayollarning mukofot pullari berilmaydi. Buning sabablari sifatida quyidagilarni kelt-

irish mumkin:
1. 2018-yilgi so‘nggi tadqiqotlarga ko‘ra, butun dunyo bo‘ylab ayollar bandligining qariyb 60 foizi norasmiy

ishga yollangan, past daromadli mamlakatlarda esa bu ko‘rsatkich 90 foizdan ortiqni tashkil qiladi. Bu
o‘z navbatida mukofot pullariga qonunan da’vo etish imkoniyatini bera olmaydi.

2. 2022-yilda ayollar va erkaklar uchun global ishsizlik darajasi mos ravishda 5,7% va 5,8% ni tashkil 
etdi. Bu ko‘rsatkich 2024-yilda nisbatan o‘zgarishsiz qolishi prognoz qilinmoqda. 2022-yilda ayollar 
uchun ishsizlik darajasi erkaklar uchun 10,5 foizga nisbatan 15 foizni tashkil etdi, bu 115 million 
erkaklarga nis-batan qo‘shimcha 153 million ayolning ish bilan ta’minlanmagan ehtiyojini anglatadi. Bu 
rag‘batlantirish pullarini kutish, uning uchun intilish motivatsiyasini so‘ndiradi.

3. Agar ayollarning to‘lanmagan mehnati pul bilan baholangan bo‘lsa, konservativ hisob-kitoblarga ko‘ra,
bu ba’zi mamlakatlarda YaIMning 40 foizidan oshadi [6].

Qonunlardagi gender farqlari ham iqtisodiy rivojlanayotgan, rivojlangan mamlakatlarda ham, shuningdek, 
barcha mintaqalardagi ayollarga ta’sir qiladi. Dunyo miqyosida 2,7 milliarddan ortiq ayollar qonuniy ravishda 
erkaklar bilan bir xil ish tanlash imkoniyatidan mahrum. 2023-yilda baholangan 190 mamlakatning uchdan 
biridan koʻprogʻida (69 ta davlat) ayollarning ishlash qarorini cheklovchi qonunlar mavjud, 43 ta davlatda esa 
ish joyida jinsiy zoʻravonlikka oid qonunlar yoʻq [7]. Jinslar orasidagi ish haqi farqi 20 foizga baholanmoqda. Bu 
shuni anglatadiki, garchi bu raqamlar gender ish haqi farqining haqiqiy darajasini baholamasa-da, ayollar erka-
klar ish haqining 80 foizini oladilar. 

Ayollarning kasbiy kamsitilishi jihatdan ish beruvchilarga jarima, hamda ishlab chiqarish hajmi oshirgan 
ishchilarni munosib rag‘batlantirish tizimini joriy etishimiz lozim. Bunda, ayollarning mehnat unumdorligini 
oshirish maqsadida ayollarning mukofot pullarini rag‘bat sifatida berilishini ta’minlash kerak deb hisoblaymiz. 

